
Аннотация. Ходжа Исматулла Бухари, внесший достойный вклад в развитие литературной среды 

Kirish 

Xoja Ismat Buxoriyning o‘rta asrning murakkab va ziddiyatli davrida Movarounnahr va 

Xuroson madaniy muhitida o‘ziga xos o‘ringa ega bo‘lgan, temuriylar davri yuksalishlariga 

munosib hissa qo‘shgan, ikkinchi Renessans davri mutafakkiri, temuriyzodalar ustozi, 

mudarris, shoir va olim. Xoja Ismat Buxoriy yoshligidan juda o‘tkir zehnli, qobiliyatli, nozik 

didli, tafakkuri teran, diniy bilimlar bilan bir qatorda dunyoviy bilimlarni ham mukammal 

bilgan. Amir Temur va temuriyzodalarning ilm va maʼrifatga, dinu diyonatga xayrixohliklari 

davrning madaniy yuksalishlariga, jamiyat maʼnaviy hayotining barqarorlashuviga xizmat 

qilgan. 

Mavzuga oid adabiyotlar tahlili 

Xoja Ismat Buxoriyning maʼnaviy merosi xususidagi tarixiy, tazkiraviy tusdagi manbalar 

Davlatshoh Samarqandiyning “Tazkirat ush-shuaro”, Abdurahmon Jomiyning “Bahoriston”, 

Alisher Navoiyning “Majolis un-nafois”, “Mezon ul-avzon”, Xondamirning “Habib us-siyar”, Ali 

Taqiuddin Koshoniyning “Xulosat ul-ashʼor va zubdat ul-afkor”, Amin Ahmad Roziyning “Haft 

iqlim”, Abdullo Kobuliyning “Tazkirat ut-tavorix”, Mirsaid Roqim Samarqandiyning “Tarixi 

kasira”, Lutf Alibek Ozarning “Otashkada” asarlarida o‘z ifodasini topgan. 

Tadqiqot metodologiyasi 

Mazkur maqolani tayyorlashda analiz va sintez, analogiya, umumlashtirish, qiyosiy 

tahlil, tizimlashtirish, germenevtik kabi ilmiy bilish usullaridan foydalanilgan.  

Tahlil va natijalar 

Manaviy barkamolikka erishish yo‘lini o‘rganuvchi soha akmeologiya deb yuritiladi. 

Akmeologiya-insonning kasb-hunarni egallashida eng yuksak bosqichlarga yetish 

muammolarini o‘rganuvchi fan, talimot. Inson hayoti o‘tkinchi bir hodisa. Inson shunday 

mavjudodki, u faqat tong va shom orasida ko‘z ochib umr kechiradi, borliqni ko‘radi. Tunda, 

garchi tirik bo‘lsa ham, vaqtni mudroqda o‘tkazadi, umrining yarmi zoye ketadi. Xuddi ana shu 

ko‘z ochib o‘tkaziladigan yarim umrning katta qismini ham o‘yinqaroq yoshlik yillari tashkil 

etadi. Bunda ijodkor inson umrini bir yilgi mavsumga tenglashtiradi. Jo‘shqin yoshlik yillarini 

fasllar kelinchagi bahorga qiyoslaydi. O‘rtadagi yoz mavsumi esa inson umrining qizg‘in pallasi 

hisoblanadi. Qishda butun borliq mudray boshlaydi. Inson umrining shiddat bilan tez o‘tib 

ketganini esa ayni xazonrezgi kuz faslidan bilish mumkin: 

       “Soqiy may deh, ki tarafi lolazor az dast raf, 

        Shud xazon nazdiku ayyomi bahor az dast raft. 

       Aysh az in gar ixtiyor porsole dashti dil 

      Chun qadah dar gardash omad ixtiyor az dast raf. 

      Goh nazdiki nadonistam, qadri ro‘zi vasl 

      Az pushmoni chi savdo nun kor az dast raft. 

     Sarvi man to shoyad hamin namud az ostona 

     Xub raviyon gulistonro nigor az dast raft. 

     Aysh az in Ismat, ba tavqi lof mezad dar chahon 

     Chun bididan har du chashmi purxumor az dast raft”(68-g‘azal) 

     Mazmuni:  

     Soqiy may berki, lolazorim mening qo‘ldan ketdi, 

     Yaqin keldi xazon bahor ayyomim mening qo‘ldan ketdi. 

     Aysh shundan gar o‘tgan umrim dil dashtida  

     Chun qadah qo‘limga tegdi ixtiyorim qo‘ldan ketdi. 

     Goh yaqinlik sezmadim, visol kunlari qadriga 

     Pushmonlikdan ne foyda, kasbu korim qo‘ldan ketdi. 

     Sarvinozim shoyad ostonada kelib toki ko‘rindi, 

     Guliston ayonlari ildiyu nigorim qo‘ldan ketdi. 

     Ikki ko‘zi jiqqa yosh purxumorim qo‘ldan ketdi. 

Odamzod nimaiki narsalarga erishsa, erishgan narsalarining bari uning qo‘lidan ketishi 

aniq. Oxiratda ruh ham uning tanasini tark etadi. Ammo inson oxiratini kutib yashamasdan, 

bunyodkorlik va yaratuvchanlik fazilatlarini o‘zlashtirishi zarur. Buning uchun u ilmu hikmat 

o‘rganishi va uni jamiyatga qaytarib berishga ulgurishi, shu maqsadni amalga oshirishni 

maqsad qilganlarga havas ko‘zi bilan ergashishi lozim. 

Imom Buxoriy Hadisi sharifning “Ilmu hikmatni orzu qilmoq” nomli 16-bobida “ Ikki 

narsadan o‘zgasiga hasad qilmoq joiz ermas, biri-kishiga Alloh taolo halol mol dunyo bersayu, 

uni haq yo‘lida sarflayotgan bo‘lsa, ikkinchisi-kishiga Alloh taolo ilmu hikmat ato etsayu , u shu 

tufayli oliy maqomga erishib, hukm surayotgan, odamlarga bilganini o‘rgatayotgan bo‘lsa”. 

Forobiy “Fozil odamlar shahri” asarida Allohni dunyodagi barcha mavjudot, narsa va 

hodisalarning dastlabki sababchisidir, deb ko‘rsatadi. Professor B.Karimov shuni quyidagicha 

ilmiy asoslaydi: “Qadimgi falsafiy talimotlardan biri emanatsiya konsepsiyasidir. Bu 

talimotning o‘ziga xos shakllari qadimgi Xitoy, Hindiston, Yunoniston falsafasida vujudga 

kelgan. Bu konsepsiya neoplatonizm talimotida ancha rivojlangan shaklga kirgan. O‘rta 

asrlarda emanatsiya nazariyasining yanada rivojlanishiga Markaziy osiyo mutafakkirlari katta 

hissa qo‘shganlar. Hozirgi zamon ilmiy dunyoqarashi asosida “Buyuk portlash” nazariyasi va 

global evolyusionizm konsepsiyasi yotadi. Forobiy, Ibn Sino va Beruniy ontologik falsafiy 

talimotlarining asosida emanatsiya konsepsiyasi yotadi. Ushbu talimotga binoan, borliq 

emanatsiya jarayonida yagona boshlang‘ichdan paydo bo‘lgan va emanatsiya jarayoni 

bosqichma bosqich sodir bo‘lgan. Borliq bosqichma bosqich kelib chiqqan. Borliq yakkalikdan 

ko‘plikka, bir xillikdan rang-baranglikka rivojlanib borgan. Bu talimot hozirgi zamon 

konsepsiyasining “Buyuk portlash” nazariyasining asosiy g‘oyalariga o‘xshash keladi. Bu 

nazariyaga binoan, bizlar yashayotgan koinot bir nuqtadan sodir bo‘lgan. Undan so‘ng sodir 

bo‘lgan rivojlanish jarayonini hozirgi zamon kosmologiyasi va elementar zarrachalar fizikasi 

ifodalab beradi” [1.3]. 

Bu sharqona determinizmning asl ildizi islom diniga borib taqaladi. Determinizm 

talimotiga asosan, borliqdagi barcha(moddiy va ruhiy) narsa va hodisalar bir-biri bilan bog‘liq 

va o‘zaro bir-birini taqozo etadi. Determinizm talimoti mazmunini bir hodisa (sabab) boshqa 

hodisa (oqibat yoki natija)ga zaruriy bog‘liq ekanligi haqidagi g‘oya tashkil etadi. Xoja Ismat 

moddiy va ruhiy olamning ichki ziddiyatlarini quyidagi g‘azalida tarannum etadi. 

     “Chanozaam chu xiroman ba ko‘y yor baret, 

     Ba har bahona dar on ko‘y ro‘zgor baret. 

   Bahri kucho dilreshi maro xabar yobet, 

   Kashed zaru bar on xok rohguzar baret, 

   Maro kashedu tanobe ba gardan andozed, 

   Kashonkashon chu sagonam bakuy yor baret, 

   Kayeki meravad,ko‘ta kunad zaboni Ismat, 

   Zi guftahash g‘azalxo ba yodgor baret”.(70-g‘azal) 

  Mazmuni: 

   Janozamni misli xiromon yor oldiga olib boring, 

   Har bahona ila o‘sha ro‘zg‘or oldiga olib boring. 

   Qayerdaki mening yuragi poramdan xabar topsangiz, 

   Zorni yashirib, u tuproqqa rohguzorimni olib boring. 

   Bo‘ynimga zanjiru arqon solingu meni torting, 

   Itlarimdek torta torta yorim oldiga olib boring. 

   Qachonki ketar bo‘lsa, Ismat, tilini kesingu 

   Ortidan g‘azallarini yodgorim oldiga olib boring. 

Ismat tarannumidagi yor Alloh, unga bo‘lgan ruhiy munosabat esa ishqdir. Oshiqning 

umri yor ishqida xazon bo‘lgach, jon jismni tark etadi. “Jon (lot.-anima)-insonning hayotiy kuchi 

va ichki dunyosini ifoda etuvchi tushuncha”. Insonning chegaralangan umri mobaynida jon jism 

(tana)ga hamroh bo‘ladi. Jonsiz tana hech nimaga arzimas narsa. Tana murdaga aylangach, 

uning yaroqsiz buyumdan farqi qolmaydi. Jon esa ko‘rinmas libosida Alloh dargohiga yo‘l oladi. 

Yuqoridagi g‘azal Xoja Ismat tafakkurida diniy dunyoqarashning o‘ziga xos tarzda namoyon 

bo‘lganligini, uning shuuriga aylanganini va hayotiga chuqur iz qoldirganini isbotlab turibdi. 

Xoja Ismat dunyoqarashi Mirzo Abduqodir Bedil falsafasidagi inson va uning mohiyati 

masalalariga aynan o‘xshab ketadi. “ Bedilning falsafasida insonning paydo bo‘lishi muhim 

ahamiyatga ega. Insonning paydo bo‘lishida birinchi tasir asos Mutlaq bahrdan bo‘lsa, jismi, 

tanasi moddiy olam bilan birgalikdaligi nazarda tutiladi” [2.59-61].  

Har qanday mafkura va g‘oyaning zamon va makon bilan uzviy aloqadorligi mavjud. 

Xususan, manaviy va axloqiy barkamolikka erishishning tarixan yuzlab yo‘llari mavjudligi ilm 

ommasi tomonidan etirof etilgan. Ammo hozirgi biz tanlagan yo‘l esa zamon talabi va qonun 

asoslari bilan belgilab qo‘yilgan. Davlat, jamiyat va inson talablari nuqtai nazaridan barkamol 

shaxsning shakllanishi horirgi kunda o‘ziga xos konsepsiyaga ega bo‘lmog‘i darkor. Bu 

konsepsiya barkamol shaxs modeli deb yuritiladi.  

Barkamol shaxs modeli tushunchasining tarixiy dinamikasiga doir qarashlar quyidagi 

uzviy aloqador va o‘zaro bog‘langan tamoyillar majmuasidan iboratdir: inson-maʼrifatli, inson-

yetuk intellektual salohiyatli, inson-faol va fidoyi, nihoyat, inson-barkamol shaxs. 

Shundan kelib chiqib, davlat, jamiyat va inson talablari nuqtai nazaridan yetuk barkamol 

shaxsning shakllanishiga doir barcha vazifalarni bir to‘xtamga keltirish uchun ijtimoiy faol 

shaxsni shakllantirishning konsepsiyasi ishlab chiqildi: barkamol shaxs, tasavvuf talimotiga 

asosan, Komil insonning shakllanishi-inson, jamiyat va davlat istiqboli takomilining bosh ustuni 

va yo‘nalishdaridan biridir. Komil inson tarannumi sifatida allomalar o‘rtasida ko‘pgina 

rivoyatlar yuradi. Bu fikrni nafaqat quyidagi diniy-irfoniy rivoyat, balki Xoja Ismatning 

“Ibrohim Adham” haqida yozgan yagona masnaviysi ham tasdiqlaydi: 

“Naql qilibdurlarkim, Ibrohim Adhamdin so‘rdilar: 

-Ne holda kuningni o‘tkazursan? 

Ibrohim dedi: 

-To‘rt ot saqlabman: birining oti Shukrona, birinig oti Sabrina, birining oti Ixlos va 

birining oti Tavba. Agar mening oldimga bir nemat kelsa, Shukr otiga minib, andin ko‘p 

uzoqlasharman. Agar malol manga yuzlansa, Ixlos otiga minib, ro‘baro‘ bo‘lurman. Va manda 

guvoh paydo bo‘lsa, Tavba otiga minib, quvlab qocharman” [3.27]. 

Xulosa va takliflar 

Bunday rivoyatlar orqali tolerantlik fazilati har bir tariqat ahliga singdirilganligi va 

xalqlardan xalqlarga o‘tib kelganligiga aminmiz. Ismat Buxoriy ijtimoiy-marifiy va axloqiy-

ruhiy qarashlarini, dastaval, diniy-tasavvufiy omil tagzaminida, keyinchalik esa dunyoviy 

bilimlar poydevorida shakllangan uning dilrabo g‘azallari, ruboiy va soqiynomalari ifodalab 

turibdi. 

